
sþ. 623. Tillaga til þingsályktunar [174. mál]
um endurbætur á hafnargarðinum á Dalvík.

Flm.: Bernharð Stefánsson, Stefán Jóh. Stefánsson.

Alþingi heimilar ríkisstjórninni að greiða á þessu ári úr hafnarbótasjóði við-
gerðarkostnað á hafnargarðinum í Dalvík vegna skemmda, sem urðu á honum í
stórvíðri 10 des. s.l., í sömu hlutföllum og kostnað við hafnargerð ir og að ábyrgj-
ast lán fyrir Dalvíkurhrepp til þess að leggja fram fé að sínu leyti til þessara við-
gerða.

Greinargerð.
Í stórviðri, sem geisaði hér við land 10. des. s.l., urðu nokkrar skemmdir á

hafnargarðinum í Dalvík. Braut sjórinn skarð í gegnum garðinn, og urðu auk þess
frekari skemmdir. Það var sameiginlegt álit hafnamál astjóra og hafnarnefndar
Dalvíkurhrepps, að nauðsynlegt væri að hefja þegar framkvæmdir til viðgerða. Er
kostnaður við þetta áætlaður um 200 þús. kr. Hrepps- og hafnarsjóðir Dalvíkur eru
þess ekki megnugir að leggja fram fé og standa undir þessum kostnaði. Er því hér
farið fram á það, að ríkisstjórninni verði heimilað að greiða úr hafnarbótasjóði á
þessu ári viðgerðarkostnaðinn í sömu hlutföllum og kostnað við hafnargerð ir og
einnig að ábyrgjast lán fyrir Dalvíkurhrepp til þess að leggja fram fé af sinni hálfu
til þessara viðgerða.

Hér er um mikið nauðsynjamál að ræða, er ekki þolir bið, og vænta flutnings-
menn tillögunnar þess, að mál þetta fái örugga og skjóta afgreiðslu.

Fylgiskjal.

Í stórvíðri þ. 10. des. s. l. urðu verulegar skemmdir á hafnargarðinum á Dalvík.
Braut sjórinn skarð í gegnum garðinn, og urðu auk þess frekari skemmdir á ytri
grjótfláa. Skemmdir þessar voru þess eðlis, að ég áleit það ekki þola neina bið að
hefja framkvæmdir til tryggingar þessu dýra mannvirki, og hafa þegar verið fram-
kvæmdar nokkrar aðgerðir á garðinum og frekari aðgerðir í undirbúningi, Eftir
að fullkomna I' athuganir hafa farið fram, hefur nú verið gerð áætlun um heildar-
aðgerð, og má ætla, að kostnaður verði um 200 þús. kr. Hrepps- og hafnarsjóðir
eru að sjálfsögðu ekki þess megnugir að mæta þessum kostnaði og þurfa því að
taka lán til framkvæmdanna. Vil ég eindregið mæla með þvi, að þeim verði veitt
ríkisábyrgð fyrir láni í þessu skyni og lán úr hafnarbótasjóði eftir því sem fært
þykir.

Allra virðingarfyllst.

Emil Jónsson.

Til samgöngumálaráðuneytisins, Reykjavík.


